
_______________ 2019 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1734-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Համաձայն «Պետական կենսաթոշակների մասին» Հայաստանի Հանրապետության օրենքի 15-րդ հոդվածի 6-րդ, 19-րդ, 21-րդ և 23-րդ հոդվածների 3-րդ  մասերի, և «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2010 թվականի դեկտեմբերի 30-ի «Հիմնական կենսաթոշակի և թաղման նպաստի չափերը, ստաժի մեկ տարվա արժեքը, պարտադիր ժամկետային զինվորական ծառայության շարքային կազմի զինծառայողների հաշմանդամության և նրանց ընտանիքների անդամների կերակրողին կորցնելու դեպքում կենսաթոշակների չափերը սահմանելու մասին» N 1734-Ն որոշման (այսուհետ՝ Որոշում) մեջ կատարել հետևյալ լրացումները. 
1) Որոշման վերնագրում «ՀԻՄՆԱԿԱՆ ԿԵՆՍԱԹՈՇԱԿԻ» բառերից հետո լրացնել «, ՆՎԱԶԱԳՈՒՅՆ ԿԵՆՍԱԹՈՇԱԿԻ» բառերը.
2) Որոշման 1-ին կետը լրացնել հետևյալ բովանդակությամբ 7-րդ և 8-րդ ենթակետերով.
«7) նվազագույն կենսաթոշակի չափը` 25 500 դրամ:
8 եթե «Պետական կենսաթոշակների մասին» Հայաստանի Հանրապետության օրենքի 15-րդ հոդվածով սահմանված կարգով հաշվարկված աշխատանքային կենսաթոշակի կամ 19-րդ, 21-րդ և 23-րդ հոդվածներով սահմանված կարգով հաշվարկված զինվորական կենսաթոշակի չափը պակաս է 25 500 դրամից, ապա կենսաթոշակը նշանակվում և վճարվում է 25500 դրամի չափով:»։
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2019 թվականի հունվարի 1-ից հետո ծագած հարաբերությունների վրա:

ՏԵՂԵԿԱՆՔ

«Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 

Ներկայացվող նախագծի անհրաժեշտությունը պայմանավորված է 2019թ. մարտի 28-ին ՀՀ Ազային ժողովում 2-րդ ընթեցմամբ ընդունված «Պետական կենսաթոշակների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի պահանջներով:

1.1. Կարգավորման հարաբերությունների ներկա վիճակը եւ առկա խնդիրները

ՀՀ կառավարության 2010 թվականի դեկտեմբերի 30-ի N 1734-Ն որոշմամբ, ի կատարումն «Պետական կենսաթոշակների մասին» ՀՀ օրենքի, սահմանված են կենսաթոշակային ապահովությանը համակարգի (կենսաթոշակի չափը հաշվարկելու համար հիմք ընդունվող) հիմնական ցուցանիշները՝ հիմնական կենսաթոշակի չափը, աշխատանքային ստաժի և զինվորական ծառայության ստաժի մեկ տարվա արժեքները և այլն։
2019թ. մարտի 28-ին ՀՀ Ազային ժողովում 2-րդ ընթեցմամբ ընդունվեց «Պետական կենսաթոշակների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքը, որի համաձայն կառավարությանը վերապահվել է նվազագույն կենսաթոշակի չափ սահմանելու լիազորություն։
Միաժամանակ, ՀՀ ԱԺ հավանությանն արժանացած ՀՀ կառավարության ծրագրի հիմնական թիրախային նպատակադրումներից մեկը ծայրահեղ աղքատության հաղթահարումն է։
Ըստ այդմ, ՀՀ կառավարության որդեգրած քաղաքականության շրջանակներում 2019 թվականի հունվարի 1-ից արդեն իսկ բարձրացվել են ծերության, հաշմանդամության և կերակրողին կորցնելու դեպքում նպաստների չափերը և սահմանվել են 25500 դրամի չափով (հաշվի առնելով այն հանգամանքը, որ այդ նպաստների չափերը սահմանելու իրավասությունը օրենքով վերապահված է Կառավարությանը)։
Նախկինում ծերության, հաշմանդամության երրորդ խմբի և կերակրողին կորցնելու դեպքում նպաստի չափը կազմում էր 16000 դրամ, առաջին խմբի հաշմանդամի և հաշմանդամ երեխա ճանաչված անձի համար՝ 21500 դրամ, երկրորդ խմբի հաշմանդամի համար՝ 19000 դրամ։
2019 թվականի մարտի 1-ի դրությամբ ծերության, հաշմանդամության և կերակրողին կորցնելու դեպքում նպաստառուների թվաքանակը կազմում է շուրջ 65400 անձ (այսինքն՝ բարձրացումը վերաբերել է այդ 65400 նպաստառուներին)։
2019 թվականի հունվարի 1-ից 18000-ի և 24000 դրամի փոխարեն 25500 դրամի չափով է սահմանվել նաև համապատասխանաբար զինվորական ծառայության շարքային կազմի զինծառայողի հաշմանդամության 3-րդ խմբի և շարքային կազմի մահացած (զոհված) զինծառայողի ընտանիքի անդամի կերակրողին կորցնելու դեպքում զինվորական կենսաթոշակների չափերը (այս կենսաթոշակների չափերը սահմանելու իրավասությունը օրենքով ևս վերապահված էր Կառավարությանը)։
Արդյունքում, ավելացել են շուրջ 4000 անձի կենսաթոշակները։
Հաշվի առնելով գործող իրավակարգավորումները՝ 2019 թվականի մարտի 1-ի դրությամբ պարենային (ծայրահեղ) աղքատության գծից ցածր աշխատանքային կենսաթոշակ ստացողների թիվը կազմում է շուրջ 17 500 անձ, որից. 
1) 0-ից 12 տարվա ստաժ ունեցող տարիքային կենսաթոշակառուներ՝ շուրջ 4000, 
2) 0-ից 26 տարվա ստաժ ունեցող` կերակրողին կորցնելու դեպքում կենսաթոշակառուներ՝ 5300, 
3) 0-ից 6 տարվա ստաժ ունեցող՝ առաջին խմբի հաշմանդամություն ունեցող կենսաթոշակառուներ՝ 150 անձ 
4) 0-ից 8 տարվա ստաժ ունեցող՝ երկրորդ խմբի հաշմանդամություն ունեցող կենսաթոշակառուներ՝ 1800 
5) 0-ից 12 տարվա ստաժ ունեցող՝ երրորդ խմբի հաշմանդամություն ունեցող կենսաթոշակառուներ՝ 6400 անձ: 

1.2. Առկա խնդրի առաջարկվող լուծումը 

Հաշվի առնելով վերը նշվածը՝ առաջարկվում է համապատասխան փոփոխություն և լրացում կատարել ՀՀ կառավարության 2010 թվականի դեկտեմբերի 30-ի N 1734-Ն որոշման մեջ։

2. Կարգավորման առարկան 

Ներկայացվող նախագծով առաջարկվում է ՀՀ կառավարության 2010 թվականի դեկտեմբերի 30-ի N 1734-Ն որոշմամբ նվազագույն կենսաթոշակի չափը սահմանել 25500 դրամ՝ 2019 թվականին պարենային (ծայրահեղ) աղքատության գծի կանխատեսվող չափով: 
Նվազագույն կենսաթոշակի չափը սահմանելիս հաշվի են առնվել պարենային աղքատության գիծը 2017թ.՝ 24269 դրամ և գնաճի ցուցանիշը՝ 2018 թվականին՝ փաստացի 2,5 %։ Եվս 2,5 % գնաճ է կանխատեսվել 2019թ. համար  (կանխատեսում)։
Միաժամանակ, առաջարկվում է սահմանել, որ եթե «Պետական կենսաթոշակների մասին» Հայաստանի Հանրապետության օրենքի 15-րդ հոդվածով սահմանված կարգով հաշվարկված աշխատանքային կենսաթոշակի կամ 19-րդ, 21-րդ և 23-րդ հոդվածներով սահմանված կարգով հաշվարկված զինվորական կենսաթոշակի չափը պակաս է 25 500 դրամից, ապա կենսաթոշակը նշանակվում և վճարվում է 25500 դրամի չափով:

3. Իրավական ակտի կիրառման դեպքում ակնկալվող արդյունքը 

Նախագիծըն ընդունվելու դեպքում 17 500 անձի կենսաթոշակը կսկսվի վճարվել առնվազն ծայրահեղ աղքատության գծի՝ 25500 դրամի չափով։
Ընդ որում, հաշվի առնելով 2019թ. մարտի 28-ին ՀՀ Ազային ժողովում ընդունված օրենքի պահանջները՝ 
1) կավելացվեն նաև հաշմանդության 1-ին խմբով 7-12 տարվա ստաժ ունեցող շուրջ 670 և  հաշմանդության 2-րդ խմբով 9-12 տարվա ստաժ ունեցող շուրջ 3250 կենսաթոշակառուների կենսաթոշակները (այս կենսաթոշակառուները վերը նշված 17500 անձանց թվաքանակում հաշվի առնված չեն, քանի որ այսօր էլ նրանց վճարվող կենսաթոշակի չափը, ներառյալ օրենքի 55-րդ հոդվածի հիման վրա վճարվող հավելումը, գերազանցում է 25500 դրամը),
2) կենսաթոշակների վերահաշվարկը կկատարվի 2019 թվականի հունվարի 1-ից՝ հերթական ամսվա վճարման ցուցակների հիման վրա կենսաթոշակառուներին վճարելով նաև չվճարված կենսաթոշակի գումարը (կենսաթոշակի՝ սահմնված նոր չափի և փաստացի վճարված գումարի տարբերությունը) 2019 թվականի հունվարի 1-ից հետո ընկած ժամանակահատվածի համար։

ՏԵՂԵԿԱՆՔ
«Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության բացակայության մասին

«Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ լրացումներ կատարելու մասին» ՀՀ կառավարության որոշման ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:



ՏԵՂԵԿԱՆՔ
«Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման բացակայության մասին

«Հայաստանի Հանրապետության կառավարության 2010 թվականի դեկտեմբերի 30-ի N 1734-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման դեպքում 2019 թվականի ՀՀ պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում։ 
Անհրաժեշտ լրացուցիչ միջոցները՝ շուրջ 800 մլն. դրամ, նախատեսված են ՀՀ 2019 թվականի պետական բյուջեով։

	Ընդամենը (բարձրաց. ծայր. աղք. գծից ցածր)
	3992
	 
	 
	 
	144
	 
	 
	 
	1765
	 
	 
	 
	6369
	 
	 
	 
	5354
	 
	 
	 

	Ընդամենը (բարձրաց.)
	3992
	 
	 
	 
	811
	 
	 
	 
	5044
	 
	 
	 
	6369
	 
	 
	 
	5354
	 
	 
	 


Տեղեկանք 
 կենսաթոշակի չափերի աճի մասին 
